
“Arșın mal alan” 
operettası Ankarada
Üzeyir Hacıbəylinin “Arşın mal alan” operettası Ankara Dövlət Opera və 

Balet Teatrında  yeni quruluşda səhnəyə qoyulub. Əsəri tamaşaya Azərbaycan 
Dövlət Akademik Opera və Balet Teatrının baş rejissoru, Əməkdar incəsənət 
xadimi Hafiz Quliyev hazırlayıb.   

Hafiz Quliyev indiyədək milli opera-
mızın səhnəsində Üzeyir bəyin “Arşın 
mal alan” operettası ilə bərabər, “Ley-
li və Məcnun”, “O olmasın, bu olsun”, 
“Koroğlu”, “Əsli və Kərəm”, Zülfüqar 
Hacıbəyovun “Aşıq Qərib”, Fikrət Əmi-
rovun “Sevil”, Cahangir Cahangirovun 
“Xanəndənin taleyi”, Süleyman Ələs-
gərovun “Solğun çiçəklər”, Şəfiqə Axun-
dovanın “ əlin qayası”, Ramiz Mus-
tafayevin “ aqif”, Firəngiz Əlizadənin 
“İntizar”, Nazim Əliverdibəyovun “Cırt-
dan”, Murad Kajlayevin “ alida” və digər 
əsərlərə səhnə həyatı verib. Beynəlxalq 
festivalların iştirakçısıdır. Mədəniyyət və 
İncəsənət niversitetində rejissor və ak-
tyor sənətindən, Milli Konservatoriyada 
opera sənətindən dərs deyir, dosentdir.

Qeyd edək ki, “Arşın mal alan” dün-
yanın 90 ölkəsində səhnələşdirilib. 111 
ildir ki, bu əsər səhnələrdən düşmür. 
Təkcə Hafiz Quliyev dahi bəstəkarın 
əsərlərini Çin, Belarus, Bolqarıstan 
və digər ölkələrin teatrlarında da səh-

nələşdirib. Müxtəlif dilə, adət-ənənəyə, 
düşüncəyə, psixologiyaya malik mil-
lətlərə Üzeyir bəyin əsərlərini sevdirə 
bilib. “Arşın mal alan”a gəlincə isə, bu 
operetta Ankara səhnəsində ilk dəfə 
1985-ci ildə nümayiş etdirilib. Bunun 
ardından 2003-cü ildə teatr rəhbərinin 
müavini Bülənt Ateşoğlunun layihəsi 
əsasında Hafiz Quliyevin quruluşunda 
əsər yenidən səhnəyə qoyulub. 2013-
cü ildə onun rejissorluğu ilə həmin teatr 
bir daha məşhur operettaya müraciət 
edib. Ümumiyyətlə isə həmyerlimiz 
“Arşın mal alan” operettasını qardaş 
Türkiyənin müxtəlif şəhərlərində 6 dəfə 
səhnələşdirib. Hər dəfə olduğu kimi, 
builki premyera da uğurlu olub.   

– Ötən ilin dekabr ayında yenidən 
məşqlərimizə başladıq və hazırlıqları-
mız normal keçdi, – deyə Hafiz Quliyev 
bildirib. – Bu dəfə tamaşanın orkestr 
rəhbəri Rüstəm Rahmedov idi. Tamaşa 
bu ay daha bir neçə dəfə oynanılacaq 
və artıq bütün biletləri satılıb. Bu da bir 

əsr keçməsinə baxmayaraq insanların 
dahi Üzeyir Hacıbəyli və dünyaca məş-
hur “Arşın mal alan” əsərinə olan ma-
rağının ən böyük göstəricisidir. Məsələ 
burasındadır ki, Üzeyir bəy Azərbayca-
nın işıqlı ruhunu bu əsərinə köçürə bi-
lib. Onun əsərləri çox parlaq musiqisi və 
maraqlı librettosu ilə hər zaman diqqət 
çəkib.   

Tanınmış rejissor daha sonra dedi 
ki, türk və Azərbaycan dillərinin çox 
yaxın  olmasına baxmayaraq, Türkiyə 
türklərinin əsəri tam başa düşmələri 
üçün yeni mətnin yazılmasına qərar ve-
rilib və mətn hər iki dildə istifadə edilən 
sözlərin əsasında hazırlanıb. Beləliklə, 
təxminən 70 faizi Azərbaycan dilindən 
ibarət bir libretto ilə yenidən Türkiyə ta-
maşaçısına təqdim olunub.   

Səhnə əsərində Əsgər obrazını An-
kara Dövlət Opera və Balet Teatrının 
solisti və Türkiyənin Hacettepe niver-
siteti Dövlət Konservatoriyasının müəl-
limi, əsərin mətn üzrə redaktoru Şenol 
Talınlı ifa edib. Aktyor bildirib ki, 2003-
cü ildən etibarən 3 il səhnəyə qoyulan 
və xalqın çox böyük marağına səbəb 
olan bu əsərə bilet tapmaq mümkün 
deyildi. Sevinirik ki, indi də eyni vəziy-
yət yarandı.      

“Özbək Vikipediyası”nda Zəngəzur bölməsi  
Özbəkistanda Heydər Əliyev adına Azərbaycan Mədəniyyət Mərkəzinin layihəsi ilə 

“Vikipediya” Beynəlxalq Elektron Ensiklopediyasında XX əsrin əvvəllərindən xarici 
havadarların hərbi-siyasi dəstəyi ilə Ermənistana birləşdirilən qədim Azərbaycan 
ərazisi Zəngəzur mahalı haqqında özbək dilində bölmə istifadəyə verilib.

Məqalədə qeyd olunur ki, Zəngəzur 
toponimi  “Zəngi” – qədim türk tayfasının 
adıdır və bu gün də ərazidəki coğrafi to-
ponimlər türk  mənşəlidir. Arxiv sənədləri 
və tarixi faktlar əsasında məlumat verilir 
ki, 1905–1907-ci, eləcə də 1918–1920-ci 
illərdə ermənilərin Zəngəzurun azərbay-
canlılar yaşayan kəndlərinə hücumla-
rı nəticəsində 100-dən çox kənd talan 
olunub, yandırılaraq yer üzündən silinib. 
1920-ci il avqustun 10-da Rusiyanın 
Qafqaz Bürosunun özbaşına şəkildə 
Naxçıvanın Şərur-Dərələyəz bölgəsini də 
Ermənistana vermək bərədə qərar qəbul 
etdiyi vurğulanır. 1988-ci ildə Qərbi Azər-
baycandan bütün soydaşlarımızın qovul-
duğu və terrora məruz qaldığı, habelə 
tarixi abidələrin dağıdıldığı qeyd olunur. 

Məqalədə Azərbaycan Prezidenti 
 İlham Əliyevin Bizim ata-baba torpağı-
mız olan İrəvan xanlığı, Zəngəzur maha-
lı, digər torpaqlar indi Ermənistan dövləti 
üçün torpaq olubdur. Bunlar bizim tarixi 
torpaqlarımızdır, ancaq biz Ermənistana 
qarşı torpaq iddiası irəli sürmürük, halbu-
ki sürə bilərik. Çünki indiki Ermənistanın 
yerləşdiyi ərazi qədim türk, Azərbaycan 
torpaqlarıdır” sitatı da yer alıb.

  “Zəngəzur dəhlizi” adlı bölmədə 
isə həmin ərazi haqqında məlumatlar 
öz əksini tapıb. Qeyd olunur ki, 2020-ci 
il sentyabrın 27-də başlamış  Qarabağ 
müharibəsində Azərbaycanın əldə etdi-
yi tarixi qələbənin önəmli nəticələrindən 
biri də Naxçıvandan Azərbaycanın əsas 

hissəsinə birbaşa uzanan həmin dəhli-
zin açılması məsələsidir. Burada məlum 
üçtərəfli Bəyanatın Ermənistanın 30 illik 
işğalçılıq siyasəti nəticəsində məhdudla-
şan iqtisadi və nəqliyyat əlaqələrinin bər-
pası və bu istiqamətdə qlobal layihələrin 
həyata keçirilməsinə hüquqi zəmin yarat-
dığı da əks olunub.  

Bölmədə 2021-ci il oktyabrın 26-da 
Azərbaycan Prezidenti İlham Əliyev və 
Türkiyə Prezidenti Rəcəb Tayyib Ərdo-
ğanın Zəngəzur dəhlizi ilə bağlı qurucu-
luq işlərinin təməlqoyma mərasimində 
iştirakı, erməni işğalçılarından azad edil-
miş bölgədə Horadiz–Cəbrayıl–Zəngi-
lan–Ağbənd avtomobil yolunun açılması 
barədə məlumatlar və fotoşəkillər də öz 
əksini tapıb.

Azərbaycanın 2030-cu ilə qədər sosial-iqtisadi inkişafa dair beş milli 
prioritetindən biri “Təmiz ətraf mühit və yaşıl artım ölkəsi” kimi müəyyən 
edilib. Həmin prioritetə uyğun olaraq, ətraf mühitin sağlamlaşdırılması, 
yaşıllıqların bərpası və artırılması, su ehtiyatlarından və dayanıqlı enerji 
mənbələrindən səmərəli istifadənin təmin edilməsi istiqamətində işlər aparılır. 
Şəhər və qəsəbələrin, digər yaşayış yerlərinin təmizliyi də bu sıraya aid edilə 
bilər.

Şəhərin “sellofan 
kəpənəklər”i

Həyatda bütün əməllər bumeranq tə-
siri bağışlayır. Havanın, suyun, torpağın 
çirkləndirilməsi təbiətə ziyan vurur və in-
sanların özlərinin əleyhinə çevrilir. Hələ 
qədimdən ətraf mühiti korlamaq  günah 
sayılıb. “Adam su içdiyi quyuya tüpür-
məz” məsəli də o vaxtlardan qalıb. 

Bəs, bu gün həmin həyati tələblərə 
nə dərəcədə əməl edirik  Təəssüf ki, is-
tifadədən sonra hara gəldi, atılan plastik 
və polietilen tullantıları, sellofan torbala-
rı və cığara bükümlərini  görəndə sanki 
özümüzün özümüzə qənim kəsildiyimiz 
qənaətinə gəlməli oluruq.  

Məsələ burasındadır ki, ötən əsrin 
60-cı illərində kimyəvi materiallardan ha-
zırlanmış bu cür  tullantıların həcmi heç 1 
faizə də çatmırdı, indi isə bu rəqəm dün-
yada 12 faizi keçib. Texnologiyaların inki-
şaf etdiyi, onsuz da atmosferin daha çox 
çirkləndirildiyi hazırkı dövrdə təmizliyə və 
sanitariya qaydalarına riayət etmək xüsu-
silə vacibdir. Atılmış sellofanların flora və 
faunaya birbaşa mənfi təsir etməsi danıl-
maz faktdır. Qlobal iqlim dəyişiklikləri fo-
nunda təbiətə buraxılan istənilən zərərli 
maddə sağlamlığa böyük ziyan vurur. 

Hər bir şəhərin infrastruktur təməlin-
də təmizlik dayanır. Təəssüf ki, paytaxtı-
mızda son dərəcə zəruri olan bu tələbin 
pozulduğuna, məişət tullantıları ilə dav-
ranmaq mədəniyyətinə məhəl qoyulma-
dığına tez-tez rast gəlirik. Məsuliyyət həm 
də fərdi xarakterlidir. İstənilən insanın 
gəzinti zamanı ayaqüstü qida maddələ-
rindən istifadə etdikdən sonra cığaranı, 
büküm kağızını, siqaret kötüyünü, tum 
paketini, plastik su və şirə qablarını zibil 
qutusuna deyil, ayaq altına atması özü 
də bir mədəniyyətsizlik faktıdır. Təəssüf 
ki, çoxları buna önəm vermir, bilərəkdən 
və ya bilməyərəkdən səkilərin, küçələrin, 
park və xiyabanların eybəcər hala düş-
məsinə səbəb olurlar. Bu zaman ictimai 
qınağın, maarifləndirmə tədbirlərinin də 
elə bir təsiri olmur. Hətta inzibatı cəza-
lar, cərimələr belə lazımi effekt vermir. 

örəsən, bizdə bu laqeydlik, biganəlik 
haradandır

Nəzərə almalıyıq ki, küçə və səkilərin 
çirkləndirilməsi təmizlik yaradan  kommu-
nal xidmət işçilərinin, xadimələrin ikiqat 
əziyyət çəkməsi ilə nəticələnir. Külək-
li havalarda hara gəldi atılan tullantılar 
toza, torpağa qarışaraq meydanlarda, 
tinlərdə, dalanlarda elə dövrə vurub “rəqs” 
edir, sellofan torbalar havada elə uçuşur 
ki, gəl, görəsən. Torbalar bəzən insanın 
üst-başına yapışır, ağacların üstündə “yol-
ka bəzəyi”nə dönür. Bəzi hallarda sellofan 
tullantılar ağacların yuxarı başına ilişib 
qalır ki, onları oradan götürmək çətin olur. 
Belə mənzərələrlə həm şəhərin mərkə-
zində, həm də kənar ərazilərdə qarşılaşı-
rıq. Məsələn, Mehdiabad istiqamətindən 
Balaxanıya doğru gedən yolda “sellofan 
qoşunu” məftilli hasarları elə bürüyüb ki, 
küləkli havalarda eybəcər şəkildə yellən-
məsi ilə hansısa bir dəhşət filminin kadr-
larını xatırladır. Mərkəzdən bir qədər aralı 

olan əksər yolların, hasar və çəpərlərin 
qıraqları atılmış müxtəlif əşyaların, sello-
fanların “zibil sərgisi”nə dönüb. 

Bir müddət öncə marketlərdə sellofan 
torbalara görə əlavə ödəniş edilməsinə   
qərar verilib. Belə ki, ölçüsü 15-50 mik-
ron olan polietilen torbalar, ayrıca məhsul 
növü kimi pulla satılır. Lakin, görünür, bu 
addımın da elə bir faydası olmayıb. Əv-
vəla, həmin torbaların qiyməti çox ucuz-
dur, yəni yenə də gen-bol alınır, ikincisi 
də ki, apteklərdə, kafe və restoranlarda, 
sənaye malları mağazalarında, onsuz 
da həmin torbalardan havayı olaraq is-
tifadə edilir. Evlərdə qalaq-qalaq yığılan 
torbalar da sonda tullantı olaraq, zibilxa-
nalara daşınır və ən yaxşı halda, orada 
yanaraq məhv edilir. Bu isə atmosferin ol-

duqca zərərli maddələrlə çirkləndirilməsi 
deməkdir və insan sağlamlığı üçün əlavə 
risklər yaradır.

Onu da xatırladaq ki, bəzi ölkələrdə 
sellofanlardan ifrat istifadəyə görə yük-
sək cərimələr müəyyən edilib. Bizdə də 
bu, tətbiq olunsa, eko-torbalardan, tor 
çantalardan istifadə daha çox stimullaş-
dırılar. Ümumiyyətlə, hər cür polietilen 
qablaşdırmadan imtina edilər. 

Fikrimizcə, bir çıxış yolu da alış-veriş-
də tekstildən tikilmiş və daha uzunmüd-
dətli istifadəyə yararlı olan, eləcə də hə-
sirdən, kağızdan hazırlanmış torbalara, 
zənbillərə üstünlük verməkdir. Amma bu 
gün parça torbaların qiyməti bahadır. Bu 
torbaları alıcılara daha münasib qiymətə 
təklif etmək məqsədəuyğun olar. 

Müvafiq orqanlara gəlincə isə, onlar 
da şəhərin təmizliyinə daha həssas mü-
nasibət bəsləməlidirlər. Tez-tez hökümə-
tin ekoloji siyasətinə dəstək kampaniya-
ları, iməciliklər keçirmək, maarifləndirici 
və cəza xarakterli tədbirlərin təsir gücü-
nü artırmaq da lazımdır ki, ictimaiyyət 
öz gündəlik həyatına bir qədər tənqidi 
nəzər yetirsin. Belədə şəhər daha təmiz 
görünər, eyni zamanda, “Yaşıl dünya na-
minə həmrəylik ili”ndən başlayaraq, küçə 
və meydanların gərəksiz tullantılardan 
xilasına nail olarıq.

Milli șərqșünaslığımız  
elmi nəșrlərdə 

AMEA-nın Şərqşünaslıq İnstitutunun elmi-kütləvi nəşri olan “Azərbaycan 
şərqşünaslığı” jurnalının növbəti nömrəsi işıq üzü görüb.

urnalın bu sayı görkəmli oftalmoloq, 
akademik Zərifə Əliyevanın və Türkiyə 
Cümhuriyyətinin 100 illiyinə həsr olu-
nub. “Zərifə Əliyeva – 100” bölməsində 
AMEA-nın vitse-prezidenti vəzifəsini icra 
edən, Şərqşünaslıq İnstitutunun direk-
toru akademik övhər Baxşəliyevanın 
“ örkəmli alim-oftalmoloq akademik 
 Zərifə xanım Əliyevanın 100 illiyinə it-
hafən” adlı məqaləsi, eləcə də Şərqşü-
naslıq İnstitutunda akademik Zərifə Əli-
yevanın anadan olmasının 100 illiyinə 
həsr edilmiş beynəlxalq elmi konfrans, 
Zərifliyə ithafən  adlı sərgi, eləcə də  

konfransın tezislər kitabı barədə məlu-
mat təqdim edilib.

“Türkiyə Cümhuriyyəti-100” böl-
məsində “Əbədi sarsılmaz dostluq və 
qardaşlıq”, “Türkiyə Ədalət və İnkişaf 
Partiyasının hakimiyyəti dövründə”, 
“Cümhuriyyətin 100-cü ilində Milli qurtu-
luş savaşına baxış”, “Atatürk, Cümhuriy-
yət, elm və texnologiya”, “Cümhuriyyətin 
ilk illərində Türk-Azərbaycan ədəbi və 
elmi əlaqələri”, “AMEA-nın Şərqşünas-
lıq İnstitutunda Türkiyənin Cümhuriyyət 
dövrü ilə bağlı aparılan tədqiqatlara 
dair” kimi məqalələr, eləcə də Türkiyə 
Cümhuriyyətinin 100 illiyi ilə əlaqədar 
institutda keçirilən beynəlxalq konfrans, 
tədbir və görüşlər barədə xəbərlər yer 
alıb.

urnalda “Türkiyə cəmiyyətinin mo-
dernləşməsi və avropalaşması prosesinə 
tarixi baxış”, “Həsən Məcidzadə Sava-
lanın “Apardı sellər Saranı” poeması ilə 
Xəlil Rza lutürkün eyni adlı poeması 
arasındakı eyniliklər və fərqliliklər”, “Türk 
və qaqauz dillərində “vətən” konsepti”, 
“Azərbaycan şərqşünaslığında gen-
der probleminə dair araşdırmalar” kimi 
məqalələr oxucuların diqqətinə çatdırı-
lır. Türkiyədə elmi ezamiyyətdə olmuş 
institutun Din və  ictimai fikir şöbəsinin 
müdiri, fəlsəfə üzrə fəlsəfə doktoru Elnur 
Mustafayevin “İstanbul xatirələrim” yazı-
sı, institutda çap olunmuş kitablar, keçi-
rilən konfrans, tədbir və görüşlər barədə 
xəbərlərlə tanış olmaq olar. 

***
rkiy d  n r ol nan r a o  

ve r a A ya Ka ka lar Ara ır a ve 
y la a Merke i er i i nd  i  
r na  ali  ran  i ovanın 

A rbay an v  b k rkl rin  aid 
da anlarda adın obra larının l
likl ri  adlı al i d r  ol n b.

İnstitutun Mərkəzi Asiya ölkələri şö-
bəsinin aparıcı elmi işçisi, filologiya üzrə 
fəlsəfə doktoru olan müəllif söz açdığı 
dastanlarda türk xalqlarının əxlaqını, 
psixologiyasını, adət-ənənələrini, mil-
li-mədəni xüsusiyyətlərini, mübarizə ta-
rixini, düşüncə tərzini geniş araşdırıb. 
Dastanlarda təsvir olunan obrazlar qadı-
nın cəmiyyətdəki yerinin və dəyərinin tim-
salıdır. Məqalədə Azərbaycan və özbək 
qadın obrazlarının oxşar xüsusiyyətlərin-
dən də bəhs edilir.  

